
Shravanamasakrite Shiva Stuti Masa5

ಶ್ರಾವಣಮಾಸಕೃತೇ ಶಿವಸ್ತುತಿಃ ಮಾಸ 5

(ಶಿವರಹಸ್ಯಾಂತರ್ಗತೇ ಮಹಾದೇವಾಖ್ಯೇ)
- ಶಿವಗೌರೀಸಂವಾದೇ -

ಗಂಗಾಧರಾಂತಕಹರ ತ್ರಿಪುರಾವಮರ್ದ
ವೇದೌಘವೇದ್ಯ ಭಗವನ್ ಭವರೋಗವೈದ್ಯ .
ಆದ್ಯಸ್ತ್ವಮೇವ ಶಶಿಮೌಲಿವಿಶಾಲಶೀರ್ಷ
ಸೃಷ್ಟಿಸ್ಥಿತಿಪ್ರಲಯಕಾರಣ ಪಾಹಿ ದೀನಂ .. 52..

ವಿಶ್ವಾಧಿಕ ಪ್ರಮಥನಾಥ ಉಮಾಸನಾಥ
ಮನ್ನಾಥ ಮನ್ಮಥಹರಾಂತಕ ಕಾಲಕಾಲ .

ಶೂಲ ಪ್ರೋಜ್ಜ್ವಲ ಶರಾವರಕಾರ್ಮುಕಜ್ಯಾ-
ಪಾಣೇ ಭಗಾಕ್ಷಿಮಥನಾವ ಪಿನಾಕಪಾಣೇ .. 53..

ಗೌರಿಪತೇ ಶಶಿಕಲಾಮಲಚಾರುಮೌಲೇ
ವಂದಾರುವೃಂದಮಕುಟಾರ್ಪಿತಪಾದಪದ್ಮ .
ಪದ್ಮಾಕ್ಷಪೂಜಿತಪದಾಂಬುಜ ಕಾಲಮೂಲ-

ನಿರ್ವಾಪಣಾಂಧಕಹರಾವ ಸದೈವ ಮಾಂ ತ್ವಂ .. 54..

ಶೇಷಾಹಿಭೂಷ ವರಯೋಷಕೃತಾರ್ಧಕಾಯ
ದೋಷಾಧಿರಾಜವರಚೂಡ ವೃಷಾಧಿರೂಢ .

ವೇಷಾಯಿತಾಖಿಲಜಗತ್ಕಲನಾವಿಶೇಷ
ಕಾಷಾಯವಸ್ತ್ರಪರಿಧಾನ ನಮೋ ನಮಸ್ತೇ .. 55..

ಅಲಿಂಗಸ್ತ್ವಮಾತ್ಮಾ ಕಥಂ ಲಿಂಗಸಂಸ್ಥಃ
ಸ್ಫುಲಿಂಗೋಪಮಂ ತ್ವತ್ತ ಏವಂ ಪ್ರಸೂತಂ .

ಜಗನ್ನಶ್ವರಂ ಶಶ್ವದೇತದ್ವಿಚಿತ್ರಂ
ಪ್ರಸೀದ ಪ್ರಸೀದ ಪ್ರಭೋ ಚಂದ್ರಚೂಡ .. 56..

ಏವಂ ವೈ ಶ್ರವಣೇ ಮಾಸೇ ಪೂಜ್ಯ ಸ್ತುತ್ವಾ ಮಹೇಶ್ವರಂ .

ದದ್ಯಾದ್ಗೋಮಿಥುನಂ ಶ್ವೇತಂ ಸವತ್ಸಂ ದಕ್ಷಿಣಾನ್ವಿತಂ .. 57..

ಶಾಂಭವೇಭ್ಯೋ ಹುನೇದ್ಧೋಮಂ ಪೌರ್ಣಮ್ಯಾಂ ಭೋಜಯೇದ್ ದ್ವಿಜಾನ್ .

ಸ್ವಯಂ ಭುಂಜೀತ ಚಾಪ್ಯಂತೇ ಸೂಪಾಪೂಪೈರ್ಮನೋಹರೈಃ .. 58..

ಪ್ರಸಾದ್ಯ ದೇವಮೀಶಾನಮಾಮಾಸಂ ನಕ್ತಭೋಜನಃ .
ಏವಂಯಃ ಶ್ರಾವಣಂ ಮಾಸಂ ಪ್ರಾಪಯೇತ್ಪೂಜಯಾ ಮಮ .. 59..

.. ಇತಿ ಶಿವರಹಸ್ಯಾಂತರ್ಗತೇ ಈಶ್ವರಪ್ರೋಕ್ತಂ ಶ್ರಾವಣಮಾಸಕೃತೇ ಶಿವಸ್ತುತಿಃ
ಸಂಪೂರ್ಣಾ ..

- .. ಶ್ರೀಶಿವರಹಸ್ಯಂ . ಮಹಾದೇವಾಖ್ಯಃ ಏಕಾದಶಮಾಂಶಃ . ಅಧ್ಯಾಯಃ 18

ಶ್ರಾವಣಾರ್ಚನಂ . 52-59..

- .. shrIshivarahasyam . mahAdevAkhyaH ekAdashamAMshaH . adhyAyaH 18

shrAvaNArchanam . 52-59..

Notes:

Śiva ಶಿವ advises to Devī ದೇವೀ; the ŚivaStutiḥ ಶಿವಸ್ತುತಿಃ for the māsa ಮಾಸ while

detailing about His Worship during the Śrāvaṇa māsaಶ್ರಾವಣಮಾಸ. He mentions about

conducting Homamಹೋಮಂ during Śrāvaṇa Pūrṇimā ಶ್ರಾವಣ ಪೂರ್ಣಿಮಾ.
The Śrāvaṇamāsakṛte ŚivaŚatāṣṭanāmaStotramಶ್ರಾವಣಮಾಸಕೃತೇ ಶಿವಶತಾಷ್ಟನಾಮಸ್ತೋತ್ರಂ
and the Śrāvaṇamāsakṛte ŚivaŚatāṣṭaNāmāvaliḥಶ್ರಾವಣಮಾಸಕೃತೇ ಶಿವಶತಾಷ್ಟನಾಮಾವಲಿಃ
comprising of 108 Names 108 ನಾಮಾನಿ of Śiva ಶಿವ, derived from the same can be

accessed from one of the links provided below. The count from the source text comes to

less than 108 though. Perhaps there are/were meant to be more Śloka-s.

More details about worshiping Śiva ಶಿವ during individual Māsa ಮಾಸ are given in

Chapters 13-25.

Selected Śloka-s ಶ್ಲೋಕಾಃ from Chapter 18 are presented on this page.

